
 
Reykjavík, 28. júní 2022 

USK22010020 
 

TILLAGA 
 

Viðtakandi: Umhverfis- og skipulagsráð 
Sendandi: Skrifstofa samgöngustjóra og borgarhönnunar 
 

Hallsvegur - tvær gönguþveranir merktar sem gangbrautir 

Skrifstofa samgöngustjóra og borgarhönnunar leggur til að umhverfis- og skipulagsráð 
samþykki að tvær gönguþveranir við Hallsveg verði merktar sem gangbrautir. 

Gönguþveranirnar verði merktar með viðeigandi umferðarmerkjum og yfirborðsmerkingum í 
samræmi við reglugerð nr. 289/1995, um umferðarmerki og notkun þeirra, með áorðnum 
breytingum.  

 

Greinargerð: 

Í samræmi við 84. gr. umferðarlaga, nr. 77/2019 með áorðnum breytingum, óskar 
Vegagerðin eftir því að gönguþveranir í stöðvum 1 040 og 1 320 verði merktar sem 
gangbrautir. Tillagan var unnin í samráði við umferðaröryggissérfræðing á skrifstofu 
samgöngustjóra og borgarhönnunar. Töluvert er um að óvarðir vegfarendur þveri Hallsveg á 
þessum stöðum í dag sem sjá má m.a. á gögnum Strava, en þar eru ómerktar gönguþveranir 
með miðeyjum. Gangbrautirnar tengja betur saman hverfið, en t.a.m. er öðru megin 
Hallsbrautar grunnskóli og hinum megin íþróttasvæði og sundlaug. Samhliða breytingum á 
gerð þverunar er ætlunin að endurskoða lýsingu til samræmis við kröfur um lýsingu á 
merktum gönguþverunum.  

Í samræmi við 1. mgr. 84. gr. umferðarlaga nr. 77/2019 hefur tillagan verið borin undir og 
hlotið samþykki lögreglunnar á höfuðborgarsvæðinu. 

 

Virðingarfyllst, 
Bjarni Rúnar Ingvarsson 

starfandi deildarstjóri samgangna 
 
Hjálagt: 
1. Tillaga vegaþjónustudeildar þjónustusviðs Vegagerðarinnar til samþykktar um að gönguþveranir á 
Hallsvegi verði merktar sem gangbrautir, dags. 24. júní 2022. 

